
Sa Nauna Ha Sulat Hi Apostol

Pablo
Duun Hu Mga

Taga-Tesalonica

1Tyan a si Pablo sa migsulat taini duma ki Silas
daw ki Timoteo.

Sinulatan day inyu sa tagkaamul-amul ha mga
tumutuu diyan ta Tesalonica ha nasabuwa duun
hu Dios ha Amay taw daw diya ki Jesu Cristo ha
Ginuu.

Sa Dios mag-ila inyu hu grasya daw kalinaw.

Sa Pagtuu Hu Mga Taga-Tesalonica

2-3Sigi kay tagpasalamat duun hu Dios ha Amay
taw mahitenged inyu. Ku tag-ampu kay agkahen-
henaan day sa mga buhat nuy ha iyan timaan
hu pagtuu nuy daw sa pagpaniguru nuy hu pag-
talabahu tumenged hu pagpalangga nuy kandin
daw sa pagkamainantusen nuy tumenged hu hi-
nam nuy ha agliku da gayed si Jesu Cristo ha
Ginuu taw.

4 Mga suled ha pinalangga hu Dios, natun-an
day ha pinili kaw kandin 5 ta su masangyawan
day inyu hu Maayad ha Tultulanen kena pinaagi
da hu kanay ha mga lalang ta ginaheman daan
hu Balaan ha Ispiritu daw pinaagi taena natun-
an nuy ha kamatuuran gayed haena. Su diyan
kay pa ta inyu natun-an nuy en sa batasan day ha
iyan makapaayad inyu. 6 Aman inilingan kay inyu

daw sa Ginuu ta bisan pa ku malegen sa mga alan-
tusen nuy ba dinawat nuy gayed ha malipayen sa
Maayad ha Tultulanen pinaagi hu Balaan ha Ispir-
itu. 7 Tumenged taena iyan kaw iman nabuhat
ha sampitan hu alan ha mga tumutuu diyan ta
Macedonia daw diya daan ta probincia ta Acaya.
8 Sa lalang hu Ginuu migsugud diyan ta inyu daw
nakalekep diyan ta Macedonia daw diya ta Acaya.
Ba kena duun da taena ta sa pagsalig nuy duun hu
Dios napaliman pa gayed duun hu bisan hindu.
Aman hura en kinahanglana ha tultulan day pa
sidan mahitenged inyu ° ta saena ha mga etaw
iyan en nakatultul ha dinawat kay gayed inyu.
Intultul dan daan ha inendaan nuy en sa mga
diyus-diyus na sa tagsimbahen nuy iman iyan en
sa laus daw bubuhay ha Dios 10 daw tagsalapen
nuy en daan ha lumiku da dini sa Bata din ha si
Jesus su binanhaw din ha iyan daan asem aglibri
kanuy ku silutan hu Dios sa kaet-etawan.

2

Sa Pagtudlu Hi Pablo

1 Mga suled, natun-an nuy ha sa pagdiyan day
ta inyu amin din gayed bunga. 2 Natun-an nuy en
ku nangkainu sa pag-antus day hu mga pasipala
daw sa pagpagagayhai kanay diya ta Filipos daw
human kay makadiyan. Ba sa Dios iyan migbulig
kanay aman hura kay kahaldek hu pagsangyaw
diyan ta inyu hu Maayad ha Tultulanen ha diya
ta kandin napuun bisan ku madakel sa migsupak
kanay. 3 Sa pagwali day hura duun kapuun hu
mga sayep daw madaet ha katuyuan daw kena

day daan iyan tuyu sa pagbidu hu bisan sin-u, 4ba
sa alan ha tag-ikagiyen day iyan sa igkabaya-baya
hu Dios ta insalig din kanay sa pagsangyaw hu
Maayad ha Tultulanen. Kena day iyan tuyu ha
mabaya-baya sa mga etaw ba iyan sa Dios ha naka-
susi hu hena-hena day. > Natun-an nuy en ha hura
day inyu ba da daliga pinaagi hu mga binulak-
bulakan ha mga lalang ta daw dawaten kay inyu,
daw sa pagtudlu day kena ba da pagpasibu-sibu
ta daw matimu day sa bisan inu ha agkabayaan
day diyan tainyu. Natun-an haena hu Dios halaus
gayed. 6 Kena day iyan da tag-agpasen ha dayeen
kay inyu daw hu duma ha mga etaw.

7 Angayan ngaay ha tahuran kay tumenged ta
apostoles kay hi Cristo, ba migmaluluy-en kay
inyu iling hu inay ha tag-alima hu mga bata din.
8 Sinangyawan day inyu hu Maayad ha Tultula-
nen ha duun napuun hu Dios daw kena duun da
taena taman ta hura day gayed kanuguni sa kau-
galingen day tumenged ta pinalangga day inyu.
9 Mga suled, henhenaa nuy ha su magsangyaw
kay hu Maayad ha Tultulanen mahitenged ki
Cristo diyan ta inyu naniguru kay gayed hu pag-
talabahu ta daw hari kaw masamukan hu mga
kinahanglanen day.

10 Su diyan kay pa ta inyu natun-an nuy
daw natun-an daan hu Dios ha sa batasan day
mahimpit daw matareng gayed ha hura ikas-
away taena. 11 Natun-an nuy ha inisip day
gayed inyu ha mga bata day ta kada sabuwa inyu
12 pigdasig day daw pigsambagan day ta daw sa
batasan nuy mabaya-bayaan gayed hu Dios ha iyan

mighimu inyu ha tumutuu ta daw maharian kaw
kandin daw makaambit kaw daan asem hu pagk-
agamhanan din.

13 Sigi day daan tagpasalamatan sa Dios ta su
magsangyaw kay diyan hu lalang din dinawat
nuy gayed haena kena ta lalang da hu etaw ba
kandin gayed hu Dios, daw saena ha lalang hu
Dios iyan pakapabis-ay inyu sinyu sa nakatuu en.
14 Mga suled, su naul-ulahan hu mga tumutuu
ki Jesu Cristo diya ta Judea iyan daan naula-ula
nuy ta inantus nuy gayed sa pasipala hu mga
kadumahan nuy iling hu mga tumutuu daan diya
ta probincia ta Judea ha pigpasipalahan hu duma
dan ha mga Judio. 15 Ta saena ha mga Judio hin-
imatayan dan si Jesus ha Ginuu daw sa mga pro-
pita daw inabug kay daan kandan. Tagbuhaten
dan sa agtambagan hu Dios daw tagkuntrahen
dan daan sa alan ha mga etaw 16 ta aghaldengen
kay ngaay kandan ta daw hari day matultulan sa
kena mga Judio daw maluwas sidan. Aman sigi
gayed tag-iseg sa pagpakasala taena ha mga Judio,
ba amin en silut ha intagana kandan hu Dios.

Sa Kabulung Hi Pablo

17Mga suled, su umawa kay diyan sa gahinawa
day didiyan da ta inyu. Bisan ku bag-u pa haena
ba agkabulung kay en gayed inyu daw naniguru
kay ha makag-ahaay kuy da 18 ta agkabaya kay
agliku diyan, bisan siak kapila kud en sulaya sa
pagdiyan, ba si Satanas iyan nakaelang kanay.
19-20 Sa hinengdan ha agkabaya kay pakig-aha
inyu tumenged ta iyan kaw gayed taghinamen
day daw igkabaya-baya day daw bales day ta

makapagalbu day sa pagtuu nuy ku lumiku asem
siJesus ha Ginuu taw.

3

1 Tumenged ta hari kay aghingan-an inyu na-
henhenaan day ha dini kay da hu kanay ta Atenas.
2Ba si Timoteo sa suled taw duun hu pagtuu daw
suluguen daan hu Dios ha tagsangyaw daan hu
Maayad ha Tultulanen mahitenged ki Cristo ig-
padiyan day gayed ta inyu ta daw malig-enan din
sa pagtuu nuy daw magdasig daan inyu 3 ta daw
hari kaw magluya tumenged hu mga pasipala.
Natun-an nuy en ha iyan en haini agkapayanan-
an hu mga tumutuu 4 ta su diyan kay pa ta inyu
inikagi day en ha pasipalahan kay daw natun-an
nuy ha nahitabu gayed haena kanay. 5 Tumenged
ta haria aghingan-an inyu impadiyan ku si Timo-
teo ta daw masusi kaw kandin ku mabis-ay kaw
pa ba duun hu pagtuu ta agkasamukan ku inyu
ku panulayen kaw hi Satanas daw hura pulus hu
pagtudlu day diyan ta inyu.

Sa Tultul Hi Timoteo

6Iman nakaliku en si Timoteo dini ta kanay daw
natultulan kay kandin mahitenged hu pagtuu nuy
daw hu pagpinalanggaay nuy. Intultul din daan
ha hari kay inyu agkalipatan daw agkabulung
kaw daan kanay iling hu kanay ha kabulung inyu.
7 Tumenged taena ha pagtuu nuy, mga suled,
bisan ku pigpasipalahan kay ba agkadasig kay da
mahitenged inyu. 8 Iman aghingan-an kay en ta
natun-an day ha tagpangesegan nuy gayed sa pag-
tuu nuy duun hu Ginuu. ° Aman tagpasalamatan

day gayed iman sa Dios tumenged hu adagi ha
kalipay day mahitenged inyu. 10Sigi day gayed tig-
ampu ha makag-ahaay kuy da ta daw matudluan
kaw pa gayed daw malig-enan sa pagtuu nuy.

11 Sa Dios ha Amay taw daw si Jesus ha Ginuu
taw makaawa hu pakaelang kanay ta daw makag-
ahaay kuy da. 12Ipaiseg hu Ginuu sa pagpalangga
nuy hu mga duma nuy daw duun hu alan iling hu
pagpalangga day inyu 13 daw ipalig-en din daan
sa pagtuu nuy ta daw mahimpit kaw daw hura
ikasaway inyu duun hu atubangan hu Dios ha
Amay taw ku lumiku asem si Jesus ha Ginuu taw
duma hu alan ha mga etaw din.

4

Sa Maayad Ha Batasan

1 Mga suled, tinudluan day en inyu hu batasan
ha igkabaya-baya hu Dios ha iyan en tagbuhaten
nuy iman. Ba tumenged ta nakigsabuwa kuy en ki
Jesus ha Ginuu taw hangyuen day inyu ha ipaiseg
nuy pa gayed haena. 2Natun-an nuy en sa intugun
day inyu ha napuun diya ki Jesus ha Ginuu taw.

3 Iyan haini agkabayaan hu Dios ha
magmahimpit kaw. Hari kaw gayed magbuhat
hu malaw-ay 4ba kinahanglan ha sa mga maama
mangasawa duun hu mahimpit ha paagi > kena
inagapan ha paagi iling hu kena pa mga tumutuu
ha hura makakilala hu Dios. ¢ Kinahanglan ha
hura inyu gumiek hu katenged hu suled nuy
duun hu asawa din ta inikagi day en inyu su
anay ha sa tagbuhat taena silutan gayed hu Dios.
7 Ta hura kuy himuwa hu Dios ha tumutuu ta

daw magbuhat kuy hu mahugaw ba sa tuyu din
iyan sa mahimpit kuy gayed. 8 Aman sa hari
agdawat taini ha katudluanan kena iyan sa etaw
igsalikway din ba iyan sa Dios ha mig-ila kanuy
hu Balaan ha Ispiritu.

9 Mahitenged hu pagpinalanggaay nuy hura en
kinahanglan ha sulatan day pa inyu ta tinudluan
kaw en hu Dios ha magpinalanggaay kaw gayed
10 daw saini binuhat nuy en duun hu mga suled
nuy duun hu bisan hindu diyan ta Macedonia. Ba
mga suled, aghangyuen day gayed inyu ha ipaiseg
nuy pa haena.

11 Paniguruwi nuy iman sa pagtima nuy ha
malinawen. Hari kaw ag-amul duun hu hura
nuy duun labet daw magtalabahu kaw gayed ta
daw kaw mauyag. Natun-an nuy en haini ta
inikagi day en inyu su anay. 12 Ku buhaten nuy
haini matahuran kaw hu kena pa mga tumutuu
daw hari kaw daan makagsalig hu duma nuy
mahitenged hu inyu ha mga kinahanglanen.

Sa Pagliku Hu Ginuu

13 Mga suled, kinahanglan ha matun-an nuy sa
mahitenged hu mga duma taw ha nangamatay en
ta daw hari kaw maglugul iling hu duma ha hura
dan paghinam. 14 Tumenged ta tagtuu kuy ha si
Jesus minatay ba nabanhaw da iling daan taena
sa nangamatay en ha mga tumutuu banhawen da
daan hu Dios daw makaduma ki Jesus ku lumiku.

15 Ag-ikagiyen day inyu ha sumala duun hu
lalang hu Dios sa bubuhay pa duun hu pagliku
hu Ginuu hari iyan mauna taena ha nangamatay
en. 16 Ta asem ku mulus sa Ginuu ha napuun diya

ta langit mapaliman sa pangumaw daw sa lageng
hu labaw ha balinsuguen daw sa daging taena ha
trumpita hu Dios. Saena ha nangamatay en ha
tumutuu diya ki Cristo mangabanhaw 17 dayun sa
mga bubuhay pa makaamul en daan kandan diya
taya ha gabunan hu pagtalagbu hu Ginuu. Duun
taena harikuy en gayed makagsusuwaya duun hu
Ginuu. 1 Aman maglinipaya kaw pinaagi taini ha
inikagi day.

1 Mga suled, kena en kinahanglan ha sulatan
day pa inyu mahitenged hu katumanan taini
ha panahun 2 ta natun-an nuy en gayed ha sa
pagliku hu Ginuu agkailing hu agpanakaw ha
tigkan pakauma ku daleman. 3 Duun taena mag-
ikagi sa mga etaw hu “Malinawen en iman sa
pagtima taw” ba tigkan makauma diya ta kandan
sa silut ha hari dan mapulaguyan iling hu bahi ha
agbalilitan.

4 Ba sikuy mga suled, kena kuy en duun hu
kasukileman aman hari kuy en makignat ku
makauma sa silut hu Dios. 35 Iyan kuy iman
taghipanaw duun hu kapawaan daw sa masuk-
ilem hura dini ta kanuy. ¢ Aman kinahanglan ha
hari kuy magtiduga iling hu duma iman dini ta
kalibutan ba magbantay kuy daw magpugung kuy
gayed, 7 ta sa mga tagtiduga daw sa beleng-beleng
duun gayed hu kasukileman. 8 Ba tumenged ta
duun kuy hu kapawaan magpugung kuy gayed.
Isul-ub taw sa limbutung ha iyan sa pagtuu daw
sa pagpalangga taw hu mga duma taw, daw isuup
ta ulu taw sa kalu ha puthaw ha iyan sa adagi



1 Taga-Tesalonica 5:9 ix 1 Taga-Tesalonica 5:21

ha hinam taw hu katumanan hu kaluwasan taw,
9 Ta hura kuy itagana hu Dios hu silut ba pinili

kuy kandin ha maluwas pinaagi ki Jesu Cristo ha
Ginuutaw 10haiyan migpakamatay para kanuy ta
daw bisan ku matay kuy en daw ku bubuhay kuy
pa ku lumiku asem haena makaamul kuy gayed
kandin hu hinangturan. 11! Aman maglinipaya
kaw daw lig-eni nuy sa pagtuu hu kada sabuwa
inyu iling hu taghuhaten nuy en iman.

Mga Panugun

12 Mga suled, aghangyuen day inyu ha tahuran
nuy gayed haena sa pinili hu Ginuu ha pangulu
nuy ha agpaniguru hu pagtudlu. 13 Isipa sidan ha
mahal tumenged hu pagtanul dan inyu. Siguruwi
nuy ha malinawen sa pagdapita nuy.

14 Mga suled, aghangyuen day daan inyu ha
sambagan nuy sa mga pugulen ha magtalabahu
en sidan, dasigen nuy sa agluyahan daw buligan
nuy daan sa maluya pa hu pagtuu. Magpailub
kaw duun hu alan ha mga etaw. 15 Hari nuy gayed
balesan hu madaet haena sa taghuhat hu madaet
diyan ta inyu, ba iyan nuy gayed sigi buhaten sa
maayad duun hu bisan sin-u.

16 Sigi kaw da gayed magmalipayen 17 daw hari
kaw tagluya hu pag-ampu. 18 Sigi kaw magpasala-
mat duun hu bisan inu ha maul-ulahan nuy ta
iyan haini agkabayaan hu Dios ha buhaten nuy
sinyu sa nakigsabuwa en ki Jesu Cristo.

19 Hari nuy agsupaka sa Balaan ha Ispiritu
20 daw hari nuy daan agtameyesa sa impaikagi
din 21 ba susiya nuy sa alan. Iyan nuy dawata

sa maayad duun 22 daw magpakadiyu kaw gayed
duun hu alan ha madaet.

23Sa Dios ha tag-ila hu kalinaw maghimpit inyu
ta daw hari kaw gayed asem masaway ku lumiku
si Jesu Cristo ha Ginuu taw. 24 Sa Dios ha iyan
mighimu inyu ha tumutuu buhaten din haena ta
kasaligan gayed.

25Mga suled, ampui kay daan inyu.

26 Magkinamustahay kaw gayed ha malipayen.
27 Saini ha sulat kinahanglan gayed ha basahen
duun hu alan ha mga suled taw diyan.

28 Panalanginan kaw hi Jesu Cristo ha Ginuu
taw.

